
[0076]                        KNOP SYN SKYLGER SPRAEKLEARE. 

 

   Fan ûnderskate kanten is lof útsprutsen foar it boek tan G. Knop silger ‘De spraakkunst 

der Terschellinger dialecten’. Al waerd fan de kant fan de faklju dan ek biswier makke 

tsjin de methoadyske opset, it oardiel wie dochs dat mei dit boek in founemint lein is dêr't 

op fuortboud wurde kin. 

   Ik wol dat net graech ûntstride en ik wol ek foar oaren net ûnderdwaen yn tankberens 

foar it greate wurk dat hjir dien is, mar ik mei der dochs op wize dat it materiael dat it 

boek bifettet mei de nedige reserve brûkt wurde moat. Dat jildt binammen (mar net 

allinne) foar hwat it dialekt fan Midslâns oangiet. 

   Prof. Buma wiisde der yn syn bisprek yn De Nieuwe Taalgids, XLVIII (1950), p, 109 al 

op dat it part fan it boek dat oan it Midslânzers wijd is gâns minder folslein is, omt de 

auteur hjir fjirder fan syn ûnderwerp stie. It is net myn doel yn it ûndersteande 

oanfollingen to jaen op it haedstik mei de titel 'Overzicht van de klankleer van het dialect 

van Midsland', (side 107 o/m 121) mar allinnich it dêr yn foarkommende materiael kritysk 

to bisjen. Dêrby bisykje ik my to hâlden oan it fonetysk systeem dat Knop brûkt en hâld ik 

my oan syn paragrafearing.  

   Earst lykwols in pear algemienere opmerkingen. 

   Yn § 380 seit de skriuwer: 'Terwijl wgm. anl. g tersch.- fri. overal stemloze spirant χ is, 

heeft M. merkwaardigerwijs de stemhebbende explosief � geconserveerd'. Dat liket 

nearne nei, hwant de � yn Midslâns is gjin explosyf, mar in spirant, en dan stimhawwend. 

Sels yn de kombinaesje sch hat de � tendins stimhawwend to wêzen. 

Dy selde tendins is der ek by de einkonsonanten ( b, d, g, v, z), dy' t ik dêrom ek yn de 

fonetyske transkripsje sa oantsjut. 

De útsûnderingen falle dêrtroch nammersto mear op. 

 

§312  [an]   m.w.13)  [�n] 

 [bar�]  m.w.   [bar�γ] 

 

 

 

 

 

 
13) m.w. = moat wêze. 

